
SUD AMALIYOTIDA PROTSESSUAL MUDDATLAR 
BUZILISHI VA SUD QARORLARINI BEKOR QILISH

Odilova Sitora Bobir qizi, 
Toshkent davlat yuridik universiteti 

mustaqil izlanuvchisi
ORCID: https://orcid.org/0000-0001-5440-6717

e-mail: sodilova41@gmail.com

Annotatsiya. Mazkur maqolada sud amaliyotida protsessual muddatlarning buzilishi holatlari va
ularning sud qarorlarini bekor qilishga olib keluvchi omil sifatidagi ahamiyati tahlil qilingan. Tadqiqot
ishida protsessual muddatlarga rioya qilmaslik sud ishlarini asossiz ravishda choʻzishga, protsessual
huquqlarning cheklanishiga va natijada apellyatsiya va kassatsiya instansiyasida sud qarorlarining
bekor qilinishi yoki oʻzgartirilishiga olib kelishi asoslantirilgan. Tadqiqotning dolzarbligi sud amaliyotida
ishlarni koʻrish muddatlarining buzilishi, oʻtkazib yuborilgan muddatlarni tiklash masalasiga yagona
yondashuvning mavjud emasligi, shuningdek, protsessual normalarning bir xilda qoʻllanmasligi oqibatida
sud qarorlarining barqarorligi yetarli darajada taʼminlanmayotganligi bilan izohlanadi. Tadqiqotning
asosiy maqsadi protsessual muddatlarning buzilish sabablarini aniqlash va bunday buzilishlarning
sud qarorlarini bekor qilishga taʼsirini ochib berish hamda sud amaliyotida protsessual intizomni
mustahkamlashga qaratilgan ilmiy asoslantirilgan takli�lar ishlab chiqishdan iborat. Tadqiqot jarayonida
normativ-huquqiy tahlil, qiyosiy-huquqiy metod, sud amaliyotini oʻrganish, doktrinal tahlil usullaridan
foydalanilgan. Maqolada protsessual muddatlar buzilishining tashkiliy, subyektiv va huquqiy omillari
aniqlangan, sudyalarning ish yuklamasi, protsess ishtirokchilarining protsessual xatti-harakatlari, 
normativ-huquqiy aniqlikning yoʻqligi sud qarorlarini bekor qilishga olib keladigan asosiy sabablar
sifatida tahlil qilingan. Germaniya va Niderlandiya sud amaliyoti bilan qiyosiy tahlil shuni koʻrsatadiki, sud
qarorlarining barqarorligini taʼminlashda protsessual muddatlarga qatʼiy rioya qilish muhim ahamiyatga
ega. Tadqiqot natijalari asosida protsessual muddatlarning raqamli monitoringi, muddatlarni tiklash
mezonlarini aniqlashtirish, sudyalarning ish yuklamasini optimallashtirish, protsessual suiisteʼmolliklar
uchun javobgarlikni kuchaytirishga oid takli�lar ilgari surilgan. Mazkur xulosalar sud amaliyotini
takomillashtirish va sud qarorlarini bekor qilishni kamaytirishga xizmat qilishi mumkin.

Kalit soʻzlar: protsessual muddatlar, fuqarolik protsessi, sud amaliyoti, protsessual intizom, sud
faoliyatining samaradorligi, huquqiy aniqlik, muddatlarni tiklash

НАРУШЕНИЕ ПРОЦЕССУАЛЬНЫХ СРОКОВ В СУДЕБНОЙ ПРАКТИКЕ 
И ОТМЕНА СУДЕБНЫХ РЕШЕНИЙ 

Одилова Ситора Бобир кизи, 
самостоятельный соискатель

Ташкентского государственного юридического университета

Аннотация. В данной статье анализируются случаи нарушения процессуальных 
сроков в судебной практике и их значение как фактора, приводящего к отмене судебных 

решений. В исследовании обосновано, что несоблюдение процессуальных сроков приводит к 
необоснованному затягиванию судебного разбирательства, ограничению процессуальных 
прав участников процесса и, как следствие, к отмене либо изменению судебных решений в 
апелляционной и кассационной инстанциях. Актуальность исследования обусловлена тем, что 
в судебной практике нередко допускается нарушение сроков рассмотрения дел, отсутствует 
единый подход к вопросам восстановления пропущенных сроков, а также наблюдается 
неодинаковое применение процессуальных норм, что в конечном итоге отрицательно 
сказывается на стабильности судебных решений. Основной целью исследования является 
выявление причин нарушения процессуальных сроков, раскрытие влияния таких нарушений 
на отмену судебных решений, а также разработка научно обоснованных предложений, 
направленных на укрепление процессуальной дисциплины в судебной практике. В ходе 
исследования применялись методы нормативно-правового анализа, сравнительно-правовой 
метод, изучение судебной практики и доктринальный анализ. В статье выявлены 
организационные, субъективные и правовые факторы нарушения процессуальных сроков. В 
качестве основных причин, приводящих к отмене судебных решений, проанализированы высокая 
нагрузка на судей, процессуальное поведение участников процесса, а также недостаточная 
определённость нормативно-правового регулирования. Сравнительно-правовой анализ судебной 
практики Германии и Нидерландов показывает, что строгие требования к соблюдению 
процессуальных сроков играют важную роль в обеспечении устойчивости судебных решений. 
По результатам исследования предложены меры по внедрению цифрового мониторинга 
процессуальных сроков, уточнению критериев восстановления пропущенных сроков, 
оптимизации нагрузки на судей, а также усилению ответственности за злоупотребление 
процессуальными правами. Сделанные выводы могут способствовать совершенствованию 
судебной практики и снижению числа отменённых судебных решений.

Ключевые слова: процессуальные сроки, гражданский процесс, судебная практика, 
процессуальная дисциплина, эффективность судебной деятельности, правовая определённость, 
восстановление сроков

VIOLATION OF PROCEDURAL TIME LIMITS IN JUDICIAL PRACTICE AND THE ANNULMENT 
OF COURT DECISIONS

Odilova Sitora Bobir kizi,
Independent Researcher at Tashkent State University of Law

Abstract. This article analyzes cases of violation of procedural deadlines in judicial practice and 
their signi�icance as a factor leading to the cancellation of court decisions. In the research work, it is 
substantiated that non-compliance with procedural deadlines leads to unjusti�ied prolongation of court 
cases, restriction of procedural rights, and, as a result, cancellation or modi�ication of court decisions 
in the appellate and cassation instances. The relevance of the research is explained by the fact that in 
judicial practice, due to violations of the deadlines for consideration of cases; the lack of a uni�ied 
approach to the issue of restoring missed deadlines; and the uneven application of procedural norms, 
the stability of court decisions is not suf�iciently ensured. The main goal of the research is to identify 
the causes of violations of procedural deadlines and to reveal the impact of such violations on the 
annulment of court decisions, as well as to develop scienti�ically based proposals aimed at strengthening 
procedural discipline in judicial practice. In the research process, methods of normative-legal analysis, 
comparative-legal method, study of judicial practice, and doctrinal analysis were used. The article 
identi�ies the organizational, subjective, and legal factors of violation of procedural deadlines and 
analyzes the workload of judges, the procedural actions of the participants in the process, and the 
lack of regulatory and legal clarity as the main reasons leading to the cancellation of court decisions. 
A comparative analysis with the judicial practice of Germany and the Netherlands shows that strict 
adherence to procedural deadlines is important in ensuring the stability of court decisions. Based on the 

Kirish
Fuqarolik protsessida protsessual mud-

datlar instituti sud ishlarini yuritishning eng 
muhim va ajralmas tarkibiy qismlaridan biri 
hisoblanadi. Ushbu muddatlar sud jarayoni-
ning izchil, tartibli va samarali tashkil etili-
shini taʼminlaydi, ishlarning asossiz choʻzib 
yuborilishining oldini olishga xizmat qiladi. 
Protsessual muddatlar sud va protsess ish-
tirokchilari tomonidan amalga oshiriladigan 
harakatlarning aniq muddatlarini belgilaydi, 
bu esa sud ishlarini oqilona muddatlarda 
koʻrib chiqish imkonini beradi.

Sud qarorlarining qonuniyligi va asosli-
ligini taʼminlashda muddatlarga qatʼiy rioya 
qilish muhim rol oʻynaydi. Chunki protses-
sual harakatlarning belgilangan muddatda 
amalga oshirilishi tara�larning teng huquq-
liligi prinsipini roʻyobga chiqaradi, ularga 
oʻz huquq va manfaatlarini toʻliq va samarali 
himoya qilish imkonini beradi. Aksincha, 
muddatlarning buzilishi baʼzi tara�larning 
protsessual ustunlikka ega boʻlishiga, bosh-
qalari esa oʻz huquqlaridan toʻliq foydalana 
olmasligiga olib kelishi mumkin. Bu holat 
odil sudlov tamoyillariga zid boʻlib, sud ja-
rayonida muvozanat buzilishiga olib keladi 
(Tsukanov, 2022).

Sud amaliyotining tahlili shuni 
koʻrsatadiki, protsessual muddatlarga rioya 
qilmaslik koʻplab salbiy oqibatlarga olib 
keladi. Xususan, ishlarni belgilangan muddat-
larda koʻrib chiqmaslik sud muhokamasining 
choʻzilishiga olib keladi, bu esa fuqarolarning 
sud himoyasidan oʻz vaqtida foydalanish hu-
quqini cheklaydi. Natijada sud qarorlarining 
barqarorligi pasayadi, ayrim hollarda esa ish-
lar yuqori turuvchi sudlar tomonidan koʻrib 
chiqiladi yoki bekor qilinadi.

Bundan tashqari, protsessual muddat-
larning buzilishi ham sud tizimiga boʻlgan 
ishonchning pasayishiga olib keladi. Fuqa-
rolar sud muhokamasining asossiz ravishda 
choʻzilayotgani, qarorlar keyinga surilayot-
gani yoki muddatlarga turlicha yondashi-
layotganini koʻrganda, sud hokimiyatining 
samaradorligi va adolatliligiga shubha bilan 
qaray boshlaydi. Shu bois protsessual mud-
datlarga rioya qilmaslik oqibatlari nafaqat 
protsessning alohida ishtirokchilarining 
huquq va manfaatlariga, balki sud hokimiya-
tining obroʻsi va nufuzigа ham bevosita taʼsir 
koʻrsatadi.

Shu nuqtayi nazardan, fuqarolik prot-
sessida protsessual muddatlar institutining 
samarali ishlashini taʼminlash, ularning bu-
zilishiga olib kelayotgan sabablarni aniqlash 
va bartaraf etish, shuningdek, muddatlarga 
rioya qilinishi ustidan samarali nazorat me-
xanizmlarini joriy etish bugungi sud-huquq 
islohotlarining muhim yoʻnalishlaridan biri 
hisoblanadi.

Metodlar
Mazkur tadqiqotni amalga oshirish ja-

rayonida fuqarolik protsessida protsessual 
muddatlarning buzilishi va uning sud qa-
rorlariga taʼsirini har tomonlama va chuqur 
oʻrganish maqsadida kompleks ilmiy metod-
lardan foydalanilgan. Tadqiqot metodologiya-
si huquqiy hodisalarni tizimli, mantiqiy va qi-
yosiy tahlil qilishga asoslangan boʻlib, nazariy 
xulosalar va amaliy materiallar uygʻunlikda 
olib borilgan.

Avvalo, normativ-huquqiy tahlil me-
todi qoʻllandi. Ushbu metod yordamida 
Oʻzbekiston Respublikasi Fuqarolik protses-
sual kodeksining protsessual muddatlarga 
oid normalari, ularning mazmuni, qoʻllanish 

research results, proposals were put forward for digital monitoring of procedural deadlines, clarifying the 
criteria for restoring deadlines, optimizing the workload of judges, and strengthening responsibility for 
procedural abuses. These conclusions can serve to improve judicial practice and reduce the cancellation 
of court decisions.

Keywords: procedural deadlines, civil proceedings, judicial practice, procedural discipline, judicial 
ef�iciency, legal certainty, restoration of deadlines

mexanizmlari hamda sud amaliyotida yuzaga 
kelayotgan muammolar oʻrganildi. Shuning-
dek, odil sudlovni amalga oshirishda oqilona 
muddat tamoyiliga oid xalqaro-huquqiy 
normalar va xalqaro standartlar tahlil qilinib, 
milliy qonunchilik bilan taqqoslandi.

Tadqiqotda qiyosiy-huquqiy tahlil metodi 
muhim oʻrin egalladi. Mazkur metod yorda-
mida Germaniya, Rossiya va Fransiya fuqa-
rolik protsessida protsessual muddatlarning 
belgilanishi, ularga rioya etilishi, muddatlar 
buzilishining huquqiy oqibatlari oʻrganilgan. 
Ushbu mamlakatlar tajribasini tahlil qilish 
orqali protsessual intizomni taʼminlashning 
samarali mexanizmlari aniqlandi va ularni 
milliy sud tizimida qoʻllash imkoniyatlari 
baholandi.

Bundan tashqari, sud amaliyotini tahlil 
qilish metodi qoʻllanib, Oʻzbekiston sudlari-
ning protsessual muddatlarni buzish bilan 
bogʻliq qarorlari oʻrganildi. Sud qarorlarini 
tahlil qilish orqali muddatlarning buzilishiga 
olib keladigan asosiy omillar, sudlarning 
ushbu ishlarga munosabati va qarorlarning 
barqarorligiga taʼsiri aniqlandi. Bu metod 
tadqiqotning amaliy ahamiyatini oshirishga 
xizmat qilgan.

Shuningdek, tadqiqot davomida doktrinal 
tahlil metodidan foydalanildi. Fuqarolik prot-
sessual huquqi sohasidagi yetakchi mahalliy 
va xorijiy olimlarning ilmiy qarashlari, kon-
septual yondashuvlari va xulosalari umum-
lashtirildi. Doktrinal tahlil orqali protsessual 
muddatlar institutining nazariy asoslari 
chuqurlashtirilib, mavjud ilmiy yondashuvlar 
tanqidiy koʻrib chiqildi (European Court of 
Human Rights, 2010).

Yuqorida keltirilgan metodlarning 
kompleks qoʻllanishi tadqiqotning ilmiy asos-
langanligini taʼminlab, muammoni nazariy 
va amaliy jihatdan har tomonlama yoritish 
imkonini berdi.

Natijalar
Oʻtkazilgan tadqiqot natijalari fuqaro-

lik protsessida protsessual muddatlarga 
rioya qilinmasligi tizimli muammo ekanini 

koʻrsatdi. Sud amaliyoti tahlili shuni tasdiq-
laydiki, muddatlarning buzilishi koʻpincha 
ishlarning asossiz choʻzilishiga, protsessual 
huquqlarning toʻliq amalga oshirilmasligiga 
hamda sud qarorlarining qayta koʻrib chiqili-
shiga olib kelmoqda.

Aniqlanishicha, protsessual muddatlar-
ning buzilishi sud qarorlarining barqarorli-
giga bevosita taʼsir koʻrsatadi. Xususan, apel-
lyatsiya va kassatsiya instansiyalarida qaror-
larning bekor qilinishi yoki oʻzgartirilishiga 
sabab boʻlayotgan holatlarning muhim qismi 
aynan protsessual muddatlarga rioya etil-
masligi bilan bogʻliq. Bu esa sud amaliyotida 
huquqiy aniqlik va izchillik tamoyillarining 
yetarli darajada taʼminlanmayotganidan da-
lolat beradi.

Tadqiqot davomida protsessual mud-
datlar buzilishining uchta asosiy guruhi 
– tashkiliy, subyektiv va huquqiy omillar 
mavjudligi aniqlanib, ularning har biri sud 
faoliyati samaradorligiga turlicha darajada 
taʼsir koʻrsatishi ilmiy jihatdan asoslab beril-
di. Xususan, sudyalarning ish yuklamasining 
yuqoriligi va ekspertiza jarayonlarining sust-
ligi tashkiliy omillar sifatida ustuvor ahami-
yat kasb etishi aniqlandi.

Shuningdek, sud jarayonini qasddan 
choʻzishga qaratilgan xatti-harakatlar va 
normativ-huquqiy aniqlikning yoʻqligi prot-
sessual muddatlar intizomini zai�lashtiruvchi 
asosiy omillar sifatida qayd etildi. Natijalar 
shuni koʻrsatadiki, ushbu omillarni bartaraf 
etmasdan turib, sud qarorlarining barqarorli-
gini taʼminlash qiyin.

Muhokama
Fuqarolik protsessida protsessual mud-

datlarga rioya qilmaslik sud jarayonining 
umumiy samaradorligiga bevosita va sezilarli 
salbiy taʼsir koʻrsatadi. Xususan, protses-
sual harakatlarning belgilangan muddatda 
amalga oshirilmasligi ishlarning oʻz vaqtida 
koʻrilishiga toʻsqinlik qiladi, sud muhokama-
sining asossiz ravishda choʻzilishiga olib ke-
ladi, sud qarorlarining barqarorligini pasayti-
radi. Natijada fuqarolarning oʻz huquqlari va 

qonuniy manfaatlarini sud orqali oʻz vaqtida 
himoya qilish imkoniyati cheklanmoqda, bu 
esa odil sudlovning asosiy tamoyillariga zid 
boʻlgan vaziyatni yuzaga keltirmoqda.

Oʻzbekiston sud amaliyoti tahlili shuni 
koʻrsatadiki, protsessual muddatlarning 
buzilishi alohida yoki tasodi�iy holatlar bilan 
izohlanmaydi. Aksincha, mazkur muammo 
tizimli xarakterga ega boʻlib, uning ortida bir-
biri bilan chambarchas bogʻliq boʻlgan bir qa-
tor omillar majmui mavjud. Sud qarorlarini, 
ish yuritish materiallarini va amaliy statistik 
maʼlumotlarni oʻrganish shuni koʻrsatadiki, 
muddatlarning buzilishi koʻpincha bir nechta 
omillarning bir vaqtda namoyon boʻlishi nati-
jasida yuzaga keladi (Kuchkarov, 2019).

Ilmiy tadqiqotlar va sud amaliyotidan 
kelib chiqib, mazkur omillarni uchta asosiy 
guruhga ajratish mumkin: tashkiliy, subyektiv
va huquqiy omillar. Ushbu tasnif muammoni 
tizimli tahlil qilish, uning yuzaga kelish sa-
bablarini aniq belgilash va samarali yechim-
larni ishlab chiqish imkonini beradi.

Tashkiliy omillar sud tizimining ichki 
faoliyati bilan bogʻliq boʻlib, sudyalarning ish 
yuklamasining yuqoriligi, ishlarni taqsimlash 
mexanizmlarining yetarli darajada samarali 
emasligi, sud jarayonlarining toʻliq raqam-
lashtirilmaganligi, ekspert va boshqa yor-
damchi muassasalar faoliyatida sustkashlikka 
yoʻl qoʻyilmoqda. Bu omillar koʻp hollarda 
sud muhokamasining choʻzilib ketishiga, 
protsessual muddatlarning buzilishiga sabab 
boʻlmoqda.

Protsessual muddatlarga rioya etilmasli-
gining asosiy sabablaridan biri sud tizimida 
mavjud boʻlgan tashkiliy muammolar bilan 
bogʻliqdir. Eng avvalo, sudyalarning ish 
yuklamasining haddan tashqari yuqoriligi 
sud ishlarini belgilangan muddatlarda koʻrib 
chiqishga jiddiy toʻsqinlik qilmoqda. 

Amaliyot shuni koʻrsatadiki, Oʻzbekiston 
sharoitida bitta sudyaga bir vaqtning oʻzida 
biriktirilgan ishlar soni koʻplab rivojlangan 
davlatlar koʻrsatkichidan sezilarli darajada 
yuqori. Natijada sudya ishlarni chuqur va oʻz 

vaqtida koʻrib chiqishga ulgurmaydi, bu esa 
ish yuritish muddatlarining choʻzilishiga olib 
keladi.

Shu bilan birga, sud ish yurituvining 
raqamli texnologiyalar bilan yetarli darajada 
taʼminlanmaganligi ham muhim omillardan 
biri hisoblanadi. Axborot tizimlarining toʻliq 
integratsiyalashmagani, ayrim protsessual 
jarayonlarning hanuzgacha anʼanaviy, qoʻlda 
bajarilishi hamda muddatlar tugashi haqida 
sudya va protsess ishtirokchilarini avtomatik 
xabardor qiluvchi mexanizmlarning mavjud 
emasligi muddatlar oʻtib ketishini oʻz vaqtida 
aniqlash imkoniyatini cheklamoqda.

Bundan tashqari, sud jarayonlarida mu-
him ahamiyatga ega boʻlgan ekspertiza ins-
titutining faoliyatida ham qator muammolar 
mavjud. Koʻplab fuqarolik ishlarida ekspert 
xulosasi hal qiluvchi dalil sifatida namoyon 
boʻladi. Biroq ekspert muassasalarining 
moddiy-texnik imkoniyatlari cheklanganligi, 
mutaxassislarning ortiqcha yuklamasi hamda 
ayrim hollarda malaka yetishmasligi ekspert 
xulosalarining belgilangan muddatdan kech 
tayyorlanishiga sabab boʻlmoqda. Bu holat 
sud ishlarining uzoq muddatga choʻzilib ke-
tishiga, ayrim hollarda esa ishlarning yillar 
davomida yakunlanmasligiga olib keladi.

Subyektiv omillar esa protsess ishtirok-
chilarining xatti-harakatlari bilan bogʻliq 
boʻlib, tara�larning jarayonni ataylab 
choʻzishga urinishi, advokatlar yoki vakil-
larning protsessual majburiyatlarni lozim 
darajada bajarmasligi, dalillarni oʻz vaqtida 
taqdim etmaslik holatlari orqali namoyon 
boʻladi. Bunday xatti-harakatlar sud jarayo-
nining muvozanatini buzib, sudning tezkor va 
adolatli qaror qabul qilishiga toʻsqinlik qiladi.

Protsessual muddatlarning buzilishi nafa-
qat sud tizimining tashkiliy holatiga, balki sud 
protsessida ishtirok etuvchi shaxslarning xat-
ti-harakatlariga ham bevosita bogʻliq. Mazkur 
omillar orasida tara�larning sud jarayonini 
qasddan sekinlashtirishga qaratilgan hara-
katlari alohida eʼtiborga loyiq. Ayrim hollarda 
tara�lar vaqtni tejash, hal qiluv qarorining 

ijrosini kechiktirish yoki protsessual ustunlik-
ka erishish maqsadida sud jarayonini sunʼiy 
ravishda uzaytirishga harakat qilishadi.

Shuningdek, vakillar va advokatlarning 
protsessual majburiyatlarga nisbatan yetar-
licha javobgar emasligi muddatlarning buzi-
lishiga olib kelmoqda. Dalillarni belgilangan 
vaqtda taqdim etmaslik, sud majlisiga uzrsiz 
sabablarga koʻra kelmaslik, huquqiy yordam-
ni lozim darajada koʻrsatmaslik natijasida 
sud muhokamasini kechiktirish holatlari 
kuzatilmoqda. Bunday harakatlar nafaqat sud 
jarayonining tezligini pasaytiradi, balki sud-
ning obyektiv va adolatli qaror qabul qilish 
imkoniyatini ham cheklaydi.

Huquqiy omillar esa amaldagi qonunchi-
likdagi normativ aniqlikning yetishmasligi 
bilan bogʻliqdir. Xususan, protsessual mud-
datlarni tiklash mezonlarining aniq belgilan-
maganligi, ayrim normalarning turlicha talqin 
qilinishi sudlar amaliyotida bir xillikning 
yoʻqligiga olib keladi. Bu esa huquqiy barqa-
rorlik va sud qarorlarining izchilligi tamoyil-
lariga salbiy taʼsir koʻrsatadi.

Protsessual muddatlarga rioya qilmaslik-
ka olib keluvchi yana bir muhim omil amalda-
gi normativ-huquqiy tartibga solishdagi aniq-
lik yetishmasligi bilan izohlanadi. Xususan, 
muddatlarni tiklash toʻgʻrisidagi normalar-
ning umumiy xususiyatga ega ekanligi ularni 
sudlar tomonidan turlicha talqin qilinishiga 
zamin yaratadi. Fuqarolik protsessual kodek-
sida muddatlarni tiklashning asosiy qoidalari 
belgilangan boʻlsa-da, “uzrli sabab” tushun-
chasining aniq huquqiy mezonlari mavjud 
emasligi sud amaliyotida yagona yondashuv-
ni shakllantirishga toʻsqinlik qilmoqda.

Bundan tashqari, ayrim protsessual nor-
malarning sharhlash uchun ochiqligi bir xil 
huquqiy vaziyatlarda turli sudlar tomonidan 
bir-biridan farq qiluvchi qarorlar qabul 
qilinishiga olib keladi. Bu sud qarorlarining 
izchilligi va huquqiy barqarorligi tamoyil-
lariga putur yetkazishi, fuqarolarning sud 
tizimiga boʻlgan ishonchini susaytirishi 
mumkin.

Shu sababli, protsessual muddatlarning 
buzilishi masalasi nafaqat alohida protses-
sual kamchilik, balki sud tizimi faoliyati sa-
maradorligi va odil sudlovni taʼminlash bilan 
bevosita bogʻliq murakkab muammo sifatida 
baholanishi lozim.

Xorijiy davlatlar sud amaliyoti tahlili 
shuni koʻrsatadiki, protsessual muddatlarga 
qatʼiy rioya etish sud tizimi samarador-
ligining muhim koʻrsatkichlaridan biri 
hisoblanadi. Xususan, Yevropa mamlakatlari 
tajribasida sud jarayonlarini oqilona muddat-
larda yakunlashga alohida eʼtibor qaratiladi. 
Germaniya va Niderlandiya kabi davlatlarda 
fuqarolik ishlari, qoida tariqasida, nisbatan 
qisqa muddatda – oʻrtacha bir necha oy davo-
mida koʻrib chiqiladi. Bunday natijalarga eri-
shishda sud ish yurituvini raqamlashtirish-
ning yuqori darajasi, axborot tizimlarining 
uzluksiz ishlashi, ekspertiza muassasasining 
tezkor ishlashi, sudyalar ish yuklamasining 
mutanosib taqsimlanishi muhim rol oʻynaydi.

MDHga aʼzo davlatlarda fuqarolik sud 
ishlarini yuritishda axborot texnologiyalari-
dan foydalanish bilan bogʻliq muammolar 
Y.Y. Gribanov (2007) tomonidan “Fuqarolik 
va arbitraj jarayonida soddalashtirilgan 
tartibda ish yuritish: Rossiya va Germaniya 
huquqiy tizimining qiyosiy tahlili” mav-
zusidagi dissertatsiyasida tadqiq etilgan. 
M.A. Mitrofanova “Elektron dalillar va ar-
bitraj muhokamasida bevositalik prinsipi” 
mavzusida (2013), E.V. Zaychenko esa “Fuqa-
rolik va arbitraj jarayonida axborot taʼminoti” 
mavzusida (2013), A.Y. Lazarev esa “Arbitraj 
muhokamasida elektron hujjat aylanishidan 
foydalanishda axborotni himoya qilishni 
huquqiy taʼminlash” mavzusida tadqiqotlar 
olib borgan boʻlib, mazkur tadqiqotlarda 
protsessual muddatlar ustidan doimiy moni-
toring olib borilishi, muddatlarning buzilishi 
esa istisno holat sifatida baholanadi. Sud ja-
rayonining har bir bosqichi aniq vaqt chega-
ralari bilan belgilanib, ushbu chegaralarning 
buzilishi sudyalar va boshqa masʼul shaxslar 
faoliyatiga baho berishda inobatga olinadi. 

Natijada sud qarorlarining barqarorligi va 
huquqiy aniqlik yuqori darajada taʼminlanadi.

Oʻzbekiston sud amaliyotida fuqarolik ish-
larini koʻrish muddati koʻpincha ancha uzoq 
boʻladi. Amaliyotda ishlarni olti oy va undan 
ortiq muddatda koʻrib chiqish holatlari uch-
rab turadi. Baʼzi murakkab ishlarda sud jara-
yoni yanada uzoqroq davom etishi mumkin. 
Bu holat bitta omil bilan emas, balki tashkiliy 
kamchiliklar, protsess ishtirokchilarining 
subyektiv xatti-harakatlari hamda normativ-
huquqiy tartibga solishdagi muammolarning 
birgalikdagi taʼsiri bilan izohlanadi.

Shu bois, xalqaro tajriba bilan qiyosiy 
tahlil natijalari shuni koʻrsatadiki, protses-
sual muddatlar intizomini kuchaytirish sud 
tizimining ishonchliligi va samaradorligini 
oshirishning muhim sharti hisoblanadi. Sud 
jarayonlarini oqilona muddatlarda yakun-
lash nafaqat fuqarolarning sud himoyasiga 
boʻlgan ishonchini mustahkamlaydi, balki 
sud hokimiyatining nufuzi va adolatli sudlov 
tamoyillarining toʻliq roʻyobga chiqishiga 
xizmat qiladi.

Xulosa
Oʻtkazilgan tadqiqot natijalari fuqarolik 

protsessida protsessual muddatlarga rioya 
qilinmasligi sud faoliyatining samaradorligi-
ga, sud qarorlarining barqarorligi va huquqiy 
aniqligiga, shuningdek, tara�larning prot-
sessual huquqlarini toʻliq amalga oshirish 
imkoniyatlariga jiddiy taʼsir koʻrsatishini tas-
diqladi. Protsessual muddatlarning buzilishi 
ishlarning asossiz choʻzilishiga, qarorlarning 
qayta koʻrib chiqilishiga hamda sud tizimiga 
boʻlgan ishonchning pasayishiga olib kel-
moqda. Shu bois mazkur muammoni bartaraf 
etish kompleks va tizimli yondashuvni talab 
etadi.

Avvalo, protsessual muddatlar ustidan 
samarali nazoratni taʼminlash maqsadida 
raqamli monitoring mexanizmlarini joriy 
etish zarur. Sud tizimida raqamlashtirish 
jarayonlari izchil davom etayotganiga qara-
may, mavjud elektron platformalar vaqtni 
avtomatik nazorat qilish imkoniyatini toʻliq 

taʼminlamayapti. Bu borada “E-SUD” tizimi 
doirasida sudya, sud kotibi va protsess ishti-
rokchilarini muddatlar oʻtganligi toʻgʻrisida 
oʻz vaqtida xabardor qiladigan, muddatlar 
buzilishi holatlarini avtomatik tarzda qayd 
etib boradigan va sudyalar faoliyatidagi 
protsessual intizomni baholash imkonini 
beradigan avtomatik xronometrajchini joriy 
etish maqsadga muvo�iq. Bunday mexanizm 
inson omili bilan bogʻliq xatolarni kamaytira-
di va ishlarni belgilangan muddatlarda koʻrib 
chiqishga yordam beradi.

Ikkinchi muhim yoʻnalish – qonunchilik 
darajasida muddatlarni tiklash mezonlarini 
aniq belgilash zarur. Amaldagi Fuqarolik 
protsessual kodeksida muddatlarni tiklashga 
oid umumiy qoidalar mavjud boʻlsa-da, “asos-
li sabab” tushunchasining huquqiy jihatdan 
aniq talqin etilmaganligi sud amaliyotida ayni 
bir holatlarga turlicha baho berilishiga sabab 
boʻlmoqda. Shuning uchun ham muddatni 
tiklash mumkin boʻlgan holatlar qonunda 
muayyan roʻyxat tarzida mustahkamlanishi 
va subyektiv sabablar – vakilning beparvoligi, 
harakatsizligi yoki notoʻgʻri harakatlari – 
muddatni tiklash uchun asos boʻla olmasligi 
qatʼiy belgilab qoʻyilishi lozim. Bu sud ama-
liyotida yagona yondashuvni taʼminlaydi va 
huquqiy aniqlikni oshiradi.

Uchinchi yoʻnalish sudyalarning ish yukla-
masini optimallashtirish bilan bogʻliq. Tadqi-
qot shuni koʻrsatdiki, sudyalarga bir vaqtning 
oʻzida haddan tashqari koʻp ish biriktirilishi 
protsessual muddatlarning buzilishiga sabab 
boʻlayotgan asosiy omillardan biridir. Mazkur 
muammoni bartaraf etish uchun ishlarni 
avtomatik va adolatli taqsimlash mexanizm-
larini takomillashtirish, murakkab ishlar 
uchun alohida vaqt normativlarini joriy etish, 
shuningdek, sudyalar sonini oshirish yoki 
yordamchi xodimlar institutini kengaytirish 
maqsadga muvo�iqdir. Ish yuklamasining 
kamayishi sudyalarga ishlarni puxta va oʻz 
vaqtida koʻrib chiqish imkonini beradi.

Toʻrtinchi muhim chora sifatida protsess 
ishtirokchilarining masʼuliyatini kuchaytirish 

zarur. Amaliyotda shunday holatlar uchraydi-
ki, baʼzi tara�lar va ularning vakillari qasddan 
sud muhokamasini choʻzishga, dalillarni ke-
chikib taqdim etishga yoki sudga kelmaslikka 
harakat qiladilar. Ushbu xatti-harakatlar 
sud ishlarini samarali olib borishga jiddiy 
toʻsqinlik qilmoqda. Shu bois, protsessni 
sunʼiy ravishda choʻzishga qaratilgan xatti-
harakatlar uchun javobgarlik choralarini 
kuchaytirish, jarimalar miqdorini oshirish, 
advokatlarning protsessual majburiyatlarni 
bajarmaganligi uchun intizomiy mexanizmla-
rini takomillashtirish zarur. Bu sud jarayoni-
da protsessual intizomni mustahkamlashga 
xizmat qiladi.

Beshinchi yoʻnalish ekspertiza muassa-
sasi faoliyati samaradorligini oshirish bilan 
bogʻliq. Koʻplab fuqarolik ishlarida ekspert 
xulosasi hal qiluvchi ahamiyatga ega boʻlsa-
da, uning belgilangan muddatdan kechikib 
taqdim etilishi sud muhokamasining choʻzilib 

ketishiga sabab boʻladi. Shu munosabat bilan 
ekspertiza oʻtkazishning qatʼiy meʼyoriy mud-
datlarini belgilash, asossiz kechiktirganlik 
uchun javobgarlikni kuchaytirish, ekspertiza 
muassasalarining moddiy-texnika bazasini 
mustahkamlash, murakkab ishlar boʻyicha 
qoʻshimcha mutaxassislarni jalb qilish mexa-
nizmlarini joriy etish maqsadga muvo�iqdir. 
Ushbu chora-tadbirlar ekspertiza jarayonini 
tezlashtirish va sud ishlarini umumiy koʻrib 
chiqish muddatini qisqartirishga ijobiy taʼsir 
koʻrsatadi.

Umuman olganda, protsessual muddat-
larga rioya etilishini taʼminlash sud tizimi 
faoliyati samaradorligi, odil sudlov va hu-
quqiy barqarorlikni mustahkamlashning 
muhim sharti hisoblanadi. Taklif etilayotgan 
chora-tadbirlarning izchil amalga oshirilishi 
fuqarolik sudlovida protsessual intizomni 
mustahkamlash, sud qarorlarining sifati va 
barqarorligini oshirishga xizmat qiladi.

